
KORXONALAR FAOLIYATINI 
IFODALOVCHI UMUMIY 

KO‘RSATKICHLAR ASOSIDA 
REYTINGNI ANIQLASH

Maxkamboyev Komil Abdulxakovich
PhD, Toshkent irrigatsiya va qishloq xo‘jaligini mexanizatsiyalash 

muhandislari instituti Milliy tadqiqot universiteti
Buxgalteriya hisobi va audit kafedrasi o‘qituvchisi

Annotatsiya: Maqolada korxonalar faoliyatini ifodalovchi umumiy ko‘rsatkichlar asosida reytingni aniqlash masalalari 
o‘rganilgan. Jumladan, umumiy faoliyatini ifodalovchi ko‘rsatkichlar tizimining ahamiyati, ular bo‘yicha reytingni aniqlash 
bo‘yicha chora-tadbirlar ilmiy tahlil qilingan. Shuningdek, uni rivojlantirish bo‘yicha ilmiy taklif va xulosalar keltirilgan.

Kalit so‘zlar: reyting, mohiyatlilik koyeffitsenti, iqtisodiy salohiyat, moliyaviy faoliyat, ko‘rsatkichlar tizimi.
Abstract: The article discusses the issues of determining the rating based on general indicators reflecting the activities 
of enterprises. In particular, the significance of the system of indicators reflecting overall activity and the measures for 
determining the rating on them were scientifically analyzed. Scientific proposals and conclusions for its development are 
also given.
Key words: rating, essentiality coefficient, economic potential, financial activity, system of indicators.
Аннотация: В статье рассматриваются вопросы определения рейтинга на основе общих показателей, отража-
ющих деятельность предприятий. В частности, научно проанализировано значение системы показателей, отра-
жающих общую деятельность, меры определения рейтинга по ним. Также приведены научные предложения и 
выводы по ее развитию.

Ключевые слова: рейтинг, коэффициент существенности, экономический потенциал, финансовая активность, 
система показателей.

K I R I S H
Mamlaktimizda bugungi kunda faoliyat olib borayotgan biznes subyektlarning o‘ziga tegishli, mavjud 

imkoniyatlaridan samarali foydalanish obyektiv zaruriyatga aylandi, chunki mamlakatning barqaror rivojlanishini 
ta’minlash va raqobatbardoshligini mustahkamlash masalasi ustuvor vazifalardan biriga aylandi.

O‘zbekiston Respublikasi Prezidentining 2019-yil 7-martdagi PF-5687-son Xalqaro reyting va indekslarda 
O‘zbekiston Respublikasining o‘rnini yaxshilashga oid chora-tadbirlarni tizimlashtirish to‘g‘risida”gi Farmoni, 
2019-yil 25-fevraldagi PQ-4210-son «O‘zbekiston Respublikasining xalqaro reytinglar va indekslardagi o‘rnini 
yaxshilash chora-tadbirlari to‘g‘risida»gi, 2020-yil 24-fevraldagi PQ-4611-son «Moliyaviy hisobotning xalqaro 
standartlariga o‘tish bo‘yicha qo‘shimcha chora-tadbirlar to‘g‘risida”gi qarorlari va sohaga oid boshqa me’yoriy-
huquqiy hujjatlarda belgilangan vazifalarni amalga oshirishda ushbu tadqiqot ma’lum darajada xizmat qiladi.

Mazkur holatdan kelib chiqib, xalqaro biznes subyektlari bilan iqtisodiy hamkorlik aloqalarini o‘rnatish, 
tegishli idoralarda baholanayotgan yo‘nalishlar bo‘yicha tavsiyalar va boshqa rivojlangan mamlakatlarning 
ijobiy tajribasini o‘z ichiga olgan tegishli ma’lumotlar bazasini, undan foydalanuvchilarda esa xalqaro reyting 
metodologiyasini qo‘llash bo‘yicha dunyoqarashni shakllantirish muhim masalalardan biri bo‘lib turibdi. Mazkur 
masalaning o‘ta muhimligiga qaramasdan korxonalar moliyaviy faoliyati asosida reyting ko‘rsatkichlarini tahlil 
qilish masalalari yetarli darajada tadqiq qilinmaganligini ko‘rishimiz mumkin. Ayniqsa, korxonalar iqtisodiy salo-
hiyatidan samarali foydalanish va ular bo‘yicha reytingini aniqlash masalasi amaliyotda deyarli qo‘llanilmayot-
ganligi bu borada bir qancha izlanishlar olib borishni taqazo etmoqda.

M A V Z U G A  O I D  A D A B I Y O T L A R  T A H L I L I
Biznes subyektlari moliyaviy holati bo‘yicha reytingini aniqlash va ularning ayrim turlarini tahlil qilish 

mavzusiga xorijlik iqtisodchi olimlar A.D. Sheremet “korxonaning moliyaviy ahvolining turli ko‘rsatkichlar tizimida 
umumlashtirilgan ifodasidir”1, deb ta’rif beradi. Yana bir rus iqtisodchi olimi G.V. Savitskaya “Moliyaviy holatning 

1	  Шеремет А.Д. Методика финансового анализа деятельности коммерческих организаций. М.: НИЦ Инфра-М, 2013. – 229 с

umumlashtirilgan ifodasidir”2 degan fikrni ilgari surgan. Mamlakatimiz iqtisodchi olimlaridan Raximov M. Yu. “...
ko‘rsatkichlar tizimini moliyaviy hisobot ma’lumotlari asosida aniq belgilar asosida baholanishidir”3, deb tariflagan.

T A D Q I Q O T  M E T O D O L O G I YA S I
Ilmiy izlanish jarayonida aniq faktlar asosida tadqiqot o‘tkazishda ma’lumotlarni guruhlarga ajratish hamda 

iqtisodiy matematik usullar tarkibidagi addetiv usulidan foydalanildi.

T A H L I L  V A  N A T I J A L A R
Korxonalarning umumiy reytingini aniqlash uchun ushbu subyektning butun faoliyatini ifodalovchi ko‘rsat-

kichlar tizimidan foydalaniladi. Ushbu reyting ko‘rsatkichlariga quyidagilarni kiritish mumkin:
●	 mahsulot (ish, xizmat) ishlab chiqarish va sotish hajmi;
●	 moliyaviy natijalarni ifodalovchi ko‘rsatkichlar;
●	 mahsulot (ish, xizmat)lar tannarxi;
●	 asosiy vositalar samaradorligi;
●	 aylanma mablag‘lar samaradorligi;
●	 nomoddiy aktivlar samaradorligi;
●	 investitsiya samaradorligi.
Ushbu guruh ko‘rsatkichlarning aniq ifodasi quyidagi jadvalda keltirilgan (1-jadval).

1-jadval: Korxonalarning umumiy faoliyatini ifodalovchi ko‘rsatkichlar tizimi4

T/r Faoliyatning turli bo‘limlari Shu faoliyatni ifodalovchi ko‘rsatkichlar tizimi

1. Mahsulot (ish, xizmat) ishlab chiqarish va sotish hajmi

Ishlab chiqarilgan mahsulot hajmi
Sotilgan mahsulot hajmi
Sotilgan mahsulotning tarkibiy tuzilishi
Sotilgan mahsulotning sifatlilik darajasi

2. Moliyaviy natijalarni ifodalovchi ko‘rsatkichlar

Daromadlar
Xarajatlar
Foyda
Rentabellik

3. Mahsulot (ish, xizmat)lar tannarxi
Moddiy xarajatlar
Mehnat xarajatlari
Boshqaruv bilan bog‘liq xarajatlar

4. Asosiy vositalar samaradorligi

Asosiy vositalar natijaviyligi
Asosiy vositalar daromadliligi
Asosiy vositalar rentabelligi
Asosiy vositalar bilan ta’minlanganligi

5. Aylanma mablag‘lar samaradorligi

Aylanma mablag‘lar natijaviyligi
Aylanma mablag‘lar daromadliligi
Aylanma mablag‘lar rentabelligi
Aylanma mablag‘larning aylanuvchanlik tezligi
Aylanma mablag‘lar bilan ta’minlanganligi

6. Nomoddiy aktivlar natijaviyligi

Nomoddiy aktivlar samaradorligi
Nomoddiy aktivlar daromadliligi
Nomoddiy aktivlar rentabelligi
Nomoddiy aktivlar bilan ta’minlanganligi

7. Investitsiya samaradorligi
Ichki investitsiya samaradorligi
Tashqi investitsiya samaradorligi
Umumiy investitsiya samaradorligi

2	  Савицкая Г.В. Анализ хозяйственной деятельности предприятия. – М.: Инфра-М, 2013. – 384 с
3	  Rahimov M. Iqtisodiyot subyektlarining moliyaviy holati tahlili. – Т.: Iqtisod-мmoliya. 2015, 356 б.
4	  Tadqiqotlar natijasida muallif tomonidan ishlab chiqilgan.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

1413https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2023-yil, dekabr.  № 11-12-sonlar.

Yuqoridagi jadval korxonalar faoliyatini ifodalovchi umumiy ko‘rsatkichlarning ayrimlarigina keltirilgan. 
Lekin shularning o‘zinigina qo‘llab ham korxonalar reytingini yetarli darajada aniqlab olishimiz mumkin. Bunda 
ko‘rsatkichlarni bir xil o‘lchamga va bir xil yo‘nalishga keltirib olish maqsadga muvofiq. Shundagina ularni iqti-
sodiy-matematik usullarni qo‘llab barcha ko‘rsatkichlar miqdorini qo‘shib aniqlash mumkin. Buning uchun quyi
dagi formuladan foydalaniladi:

Bunda: Krk – korxonalar reytingi bo‘yicha kompleks ko‘rsatkich;
Xi – i-ko‘rsatkichning miqdori (qiymati);
i – ko‘rsatkichlar soni (i=1,n);
n – korxonalar reytingiga kiritilgan ko‘rsatkichlarning umumiy soni.

Reytingni haqqoniy bo‘lishi va real voqeiylikni ifodalashi uchun ko‘rsatkichlarning mohiyatlilik darajasini 
inobatga olish lozim. Chunki, korxonaning faoliyati natijasiga mehnat resurslari nomoddiy aktivlarga nisbatan 
kuchliroq ta’sir qiladi. Shu tufayli har bir ko‘rsatkichning mohiyatlilik koeffitsiyentini inobatga olishni taqozo etadi.

Ko‘rsatkichlarning mohiyatlilik koeffitsiyenti ekspert yo‘li bilan aniqlanadi. Bunda har bir ko‘rsatkichning 
mohiyatlilik koeffitsiyentini ekspertlar qo‘yib chiqadi. Bunda eng yaxshi ko‘rsatkich “1” ga va eng past ko‘rsatkich 
0,1 ga teng deb olinadi, qolganlari shunga nisbatan olinadi. Demak, mohiyatlilik koeffitsiyenti barcha ko‘rsat-
kichlarniki “0,1” dan “1” gacha oraliqda bo‘ladi. Har bir ko‘rsatkich bo‘yicha ekspertlarning baholari jamlanib, 
ularning soniga bo‘linadi va ko‘rsatkichning mohiyatlilik koeffitsiyenti (Km) aniqlanadi:

So‘ngra har bir ko‘rsatkichni mohiyatlilik koeffitsiyentiga ko‘paytirib, keyin hammasi jamlandi. Ammo 
yanada aniqroq bo‘lishi uchun ushbu kompleks ko‘rsatkichning o‘rtachasi hisoblanadi. Bu quyidagi formula 
bilan aniqlanadi:

Masalan, korxonaning reytingini aniqlash uchun 6 ta ko‘rsatkich olindi, deb faraz qilamiz. Ulardan biri 
“Korxonada mehnat samaradorligi” ko‘rsatkichi bo‘lib hisoblanadi. Ushbu ko‘rsatkichlarning mohiyatliligini 
baholash uchun 100 ta ekspertga so‘rovnoma tarqatildi. Ular ushbu ko‘rsatkichning mohiyatlilik koeffitsiyentiga 
baho beradi. Ularning yig‘indisi 37 ni tashkil qildi. Ushbu raqamning o‘rtachasi 0,37 ga (37/100) teng bo‘ladi. 
Korxonada mehnat samaradorligi ko‘rsatkichining miqdori shu reyting koeffitsiyentiga ko‘paytiriladi va bular 
jamlanadi.

Mazkur kompleks ko‘rsatkich orqali har bir korxonaning reytingi qandayligiga baho berish mumkin. Ushbu 
holat har bir korxonaning samaradorlik darajasi qandayligiga va uning umumiy ahvoliga aniq baho berish 
imkoniyatini yaratadi. Ushbu ko‘rsatkich uning reytingini tashkil qiladi. Reytingi yuqori korxonalar, o‘rtacha dara-
jadagi korxonalar va past samaradorlikka erishgan korxonalar aniqlanadi. Ushbu holat aynan boshqaruv qaro-
rlarini qabul qilish uchun iqtisodiy asos bo‘lib hisoblanadi. Samaradorligi past korxonalarning ahvolini chuqur 
o‘rganish natijasida ularning ahvolini yaxshilash yo‘llari ham ishlab chiqiladi. Ushbu holat korxonalar reyting 
ko‘rsatkichining katta ahamiyatga ega ekanligidan dalolat berib turibdi.

Ko‘rinib turibdiki, korxonalar reytingini har bir yo‘nalish bo‘yicha ham aniqlash mumkin. Korxonalar iqtisodiy 
salohiyati bo‘yicha reytingini aniqlash uchun eng avvalo, ushbu kategoriyani ifodalovchi ko‘rsatkichlar tizimi 
alohida tarmoqlar va yo‘nalishlar bo‘yicha ishlab chiqilgan bo‘lishi lozim.

Buni har bir biznes subyekti bo‘yicha ham hisoblash mumkin. Endigi muhim vazifa shu ma’lumotlar asosida 
korxonaning iqtisodiy salohiyatiga baho berishdan iboratdir.

Buning uchun har bir korxonaning umumiy o‘rtachaga nisbatan qanday ahvolda ekanligiga baho beriladi 
va shu yo‘l bilan korxonalar iqtisodiy salohiyati bo‘yicha har birining reytingi aniqlanadi. Buning uchun quyidagi 
formula tavsiya qilinadi:

Bunda: Icr –iqtisodiy salohiyat bo‘yicha bitta korxonaning reytingi;
aij – i-korxonaning j-ko‘rsatkichi bo‘yicha miqdori;
aurij – i-korxonaning j-ko‘rsatkichi bo‘yicha o‘rtacha miqdori;
Kmij – i-korxonning j-ko‘rsatkichi bo‘yicha mohiyatlilik koeffitsiyenti;
anj – n-korxonaning j-ko‘rsatkichi bo‘yicha miqdori;
aurnj – n-korxonaning j-ko‘rsatkichi bo‘yicha o‘rtacha miqdori;
Kmnj – n-korxonning j-ko‘rsatkichi bo‘yicha mohiyatlilik koeffitsiyenti;
∑ - jamlash (qo‘shish) belgisi, additiv modelida qo‘llaniladi.
i – i-korxonlar tartib soni;
n – koronalar umumiy soni;
j – j-ko‘rsatkichning tartib raqami.

Korxonalarning iqtisodiy salohiyat bo‘yicha reytingini aniqlash uchun uning tarkibiy tuzilishini aniqlash 
lozim bo‘ladi. Hozirgi paytda ushbu masala bo‘yicha ishlab chiqarish va xizmat ko‘rsatish korxonalari misolida 
bir qancha tavsiyalar mavjud5. 

Biznes subyektlari iqtisodiy salohiyati tarkibidagi umumiy yondoshuvga tayangan holda quyidagilarni 
kiritish mumkin:

●	 asosiy vositalar qiymati;

●	 aylanma mablag‘lar qiymati;

●	 nomoddiy aktivlar qiymati;

●	 mehnat resurslarining shartli qiymati6.

Bularni qiyoslanadigan holatda xarajatlar nuqtayi nazaridan qaraladigan bo‘lsa, avtomobil transporti korx-
onalar iqtisodiy salohiyatiga quyidagilarni kiritish mumkin:

●	 asosiy vositalar amartizatsiyasi;

●	 aylanma mablag‘larning ishlab chiqarishga (xizmat ko‘rsatishga) sarf qilingan qiymati;

●	 nomoddiy aktivlar amortizatsiyasi;

●	 mehnat resurslaridan foydalanganlik uchun qilingan xarajatlar (ish haqi)7.

Ushbu takliflarni qo‘llashda sohaning xususiyatlaridan kelib chiqib, ularni nafaqat qiymat jihatidan, balki 
natural holatini ham inobatga olishimiz lozim. Chunki ikkita asosiy vosita bir xil qiymatga ega bo‘lishi mumkin. 
Ammo quvvati bo‘yicha farqlari bo‘lishi ham ehtimoldan xoli emas. Shu tufayli sohada asosiy vositalarning qiy-
mati bilan birga ularning natural o‘lchovdagi, uning salohiyatiga mos o‘rinlari, soni va boshqa ko‘rsatkichlaridan 
ham foydalanish maqsadga muvofiq deb hisoblaymiz.

Biznes subyektlar iqtisodiy salohiyati bo‘yicha reytingini aniqlashda sohaga oid natural va qiymat ko‘rsat-
kichlarini bir xil o‘lchamga keltirib olish lozim bo‘ladi. Bunda iqtisodiy salohiyatning kompleks ko‘rsatkichini 
aniqlash orqali ushbu subyektlarning reytingiga baho berish mumkin.

Yana bir muammo korxonalar iqtisodiy salohiyatidan samarali foydalanish uchun ularning ko‘rsatkichlarini 
ishlab chiqish bilan bog‘liqdir. Bu borada ham yagona ilmiy qarashlar shakllangan emas. Hammasini jamlagan 
holda, tadqiqot jarayonida bir qancha ko‘rsatkichlar bo‘yicha reytingi aniqlash usuli ishlab chiqish lozim.

Yuqoridagi 1-jadval ma’lumotlari va 1-formula asosida har bir ko‘rsatkichning reytingini aniqlash uchun 
uning miqdori aniqlab olinadi. Bunda har bir ko‘rsatkichning o‘rtachaga nisbatan nisbiy miqdori hisoblanib, 
ushbu ko‘rsatkich mazkur ko‘rsatkichning mohiyatlilik koeffitsiyentiga ko‘paytiriladi. Barcha ko‘rsatkichlar 
bo‘yicha xuddi shunday hisob-kitob qilinadi va hammasi jamlanadi. Shu tariqa har bir korxonaning umumiy 
reytingi aniqlanadi.

5	 Pardayev M.K., Abdukarimov I.T., Isroilov B.I. Iqtisodiy tahlil. O’quv qo’llanma. – T.: “Mehat” nashriyoti, 2004. – 104-138 betlar., 
Savdo iqtisodiyoti muammolari. O‘quv qo‘llanma. Mualliflar jamoasi. Professor M.Q.Pardayevning umumiy tahriri ostida. – T.: “Iqti-
sod-moliya” nashriyoti, 2016. – 226-231 betlar., Pardayev M.Q., Hasanov B.A., Isroilov J.I., Pulatov M.E., Eshboyev O‘.T., Xoliqulov 
A.N. Moliyaviy va boshqaruv tahlili. O‘quv qo‘llanma. – T.: “Cho‘lpon” nashriyoti, 2012.- 400 bet.

6	 Savdo iqtisodiyoti muammolari. O‘quv qo‘llanma. Mualliflar jamoasi. Professor M.Q.Pardayevning umumiy tahriri ostida. – T.: “Iqti-
sod-moliya” nashriyoti, 2016. – 226-231 betlar.

7	 Pardayev M.K., Abdukarimov I.T., Isroilov B.I. Iqtisodiy tahlil. O’quv qo’llanma. – T.: “Mehat” nashriyoti, 2004. – 104-138-betlar.

Xizmat ko‘rsatish bilan shug‘ullanuvchi biznes subyektlarda alohida ko‘rsatkichlarning mohiyatlilik koef-
fitsiyentini aniqlash uchun sotsiologik tadqiqotlar o‘tkazib, mutaxassislardan o‘zlarining munosabatlarini olish 
maqsadga muvofiqdir.

Bunda har bir ko‘rsatkichga 0,1 dan 1,0 ballgacha baho beriladi. Barcha sotsiologik so‘rov natijalari qo‘shilib 
baho berganlar soniga bo‘linadi. Bu quyidagicha amalga oshiriladi:

Shu tariqa har bir ko‘rsatkichning mohiyatlilik koeffitsiyenti aniqlanadi. Bunda asosiy vositaning soni 
bo‘yicha, o‘rtacha quvvati bo‘yicha, asosiy vosita bilan bevosita faoliyat olib borayotgan ishchilar soni bo‘yicha 
reytingi aniqlab olinadi. Ushbu mohiyatlilik koeffitsiyentini har bir ko‘rsatkichga ko‘paytirish natijasida qiyosla-
nadigan ko‘rsatkichni aniqlash mumkin. Yuqorida amalga oshirilgan hisob-kitoblar asosida tahlil qilinayotgan 
korxonalarning quvvati bo‘yicha reytingi aniqlab olinadi.

Umumiy reytingi aniqlashda ularning o‘rtacha miqdori va subyektning sohadagi darajasi kelib chiqadi. 
Hisob-kitoblar asosida va axborot-kommunikatsion texnologiyalarni qo‘llab, tegishli dasturlar asosida amalga 
oshirilsa, minglab korxonalar reytingini aniqlash mumkin.

X U L O S A  V A  T A K L I F L A R
Shunday qilib tadqiqot natijasida bir qancha ilmiy-nazariy va amaliy tavsiyalar ishlab chiqildi. Bularga quyi

dagilarni kiritish mumkin:
Birinchidan, biznes subyektlarida iqtisodiy salohiyat tarkibining o‘ziga xos xususiyatlari ochib berildi. Bunda 

iqtisodiy salohiyatni nafaqat qiymat, balki natural ko‘rinishda ham aniqlash lozimligi asoslandi. Korxonalari
ning o‘ziga xos xususiyatlaridan kelib chiqib, iqtisodiy salohiyatni ifodalovchi ko‘rsatkichlar tizimiga qo‘llash 
maqsadga muvofiq.

Ikkinchidan, korxonalar iqtisodiy salohiyat bo‘yicha reytingini aniqlash modeli ishlab chiqildi va uning amali-
yotda qo‘llanilishi ko‘rsatildi, tahlil natijasida tegishli boshqaruv qarorlarini qabul qilish yo‘llari ko‘rsatib berildi.

Uchinchidan, korxonalar bo‘yicha har birining reytingini aniqlash va shu asosda ularning o‘rnini belgilash 
yo‘llari ham ko‘rsatib berildi.

Xulosa qilib aytganda, bugungi kunda faoliyat olib borayotgan biznes subyektlar iqtisodiy salohiyati tushun-
chasining nazariy masalalari va ularning tarkibiy tuzilishiga aniqlik kiritish, xususan, asosiy vositalar, nomoddiy 
aktivlar, aylanma mablag‘lar, joriy aktivlar, mehnat resurslari kabi kategoriyalarni ifodalovchi ko‘rsatkichlarning 
qaysi o‘lchamda qabul qilish va ularni tizimlashtirish yo‘llari yoritish soha samaradorligini baholashda o‘ta 
muhim masalalar sirasiga kiradi.

Xulosa qilib aytganda, korxonalar iqtisodiy salohiyati samaradorligini tahlil qilish va reytingini baholashning 
nazariy masalalarini tadqiq qilish jarayoni shuni ko‘rsatdiki, mamlakatimiz iqtisodiyotida mazkur masala salmoqli 
o‘ringa ega bo‘lishiga qaramasdan, olimlarimiz tomonidan yetarli darajada o‘rganilmagan va mos ravishda iqti-
sodiy adabiyotlarda ham kam yoritilgan. Bularni inobatga olib, korxonalar iqtisodiy salohiyati ko‘rsatkichlari 
bo‘yicha reytingi va ularni aniqlashning nazariy masasalalari, korxonalar ihtisodiy salohiyati tushunchasining 
mazmuni, ularning tarkibiy tuzilishi, ta’riflari va tahlil qilish vazifalari ko‘rib chiqildi.

Foydalanilgan adabiyotlar ro‘yxati:
1.	 Шеремет А.Д. Методика финансового анализа деятельности коммерческих организаций. М.: НИЦ Инфра- М. – 

2013. – 229 с.
2.	 Савицкая Г.В. Анализ хозяйственной деятельности предприятия. – М.: Инфра-М. – 2013. – 384 с.
3.	 Raximov M. Iqtisodiyot subyektlari moliyaviy holatini tahlili T.: Iqtisod-moliya. – 2015, 356 b.
4.	 Tadqiqotlar natijasida muallif tomonidan ishlab chiqilgan.

